
I operuar dhe i shtruar disa heré, por pa diagnozé, rasti i cuditshém i Albit, prej 4 vitesh nén
dhimbje, QSUT dhe ministria i béjné “ping pong”

37 vjegari dhe familja e tij né véshtirési ekonomike, jané léné "né méshiré t¢ fatit” duke mos u dhéné asnjé diagnozé pér dhimbjet qé po kalon prej disa vitesh tanimé.

Albi Sula

Sektori i shéndetésisé né Shqipéri paragitet si njé ndér mé problematikét, me gytetarét qé pérvegse nuk kané mundési té mbulojné kostot e shérbimeve qé supozohej té ishin falas, shpesh heré as nuk
diagnostifikohen apo trajtohen pér shqetésimet qé kané. I tillé &shté edhe rasti i 37 vjecarit Albi Sula i cili prej vitesh pérplaset népér spitale e zyra té ministrisé sé Shéndetésisé pa gjetur asnjé
zgjidhje.

N& 2022-in atij iu shfag njé problem me nyjet limfatike t& qafés dhe né vitin 2024 u operua né spitalin Onkologjik ku iu hoq njé masé indi rreth 24 mm pér t'u dérguar pér biopsi.

“Prej 4 vitesh mé jané shfaqur dhimbje né trup pér shkak té njé problemi me numrin e larté té rruazave té bardha”- shprehet Albi pér Versus.al duke nénvizuar se nuk ka marré asnjé trajtim
mjekésor pér t'u getésuar.

Pas operimit né vitin 2024 duke qené se nuk kishte asnjé diagnozé pér sémundjen e tij, pas shumé peripecish Komisioni Mjekésor Ndérspitalor miratoi vendimin qé Albi t& kryente analizat né Turqi,
mirépo me shpenzimet e tij.




Né kushtet kur e éma merr njé pension qesharak prej 7 mijé lekésh né muaj dhe i ati invalid merr 10 mijé leké né muaj, familja u detyrua t& merrte borxhe t& shumta pér & pérballuar udhétimin dhe
analizat né shtetin turk. Pérgjigjia ishte se rasti i tij duhej té trajtohej nga onkologu ose hematologu. N pamundési financiare pér té vijuar trajtimin mjekésor né Turgi, Albi dhe e éma u detyruan té
ktheheshin né Shqipéri ku nisén njé tjetér kalvar vuajtjesh né dyert e spitaleve dhe ministrisé.




Pérgjigjet e analizave né Turqi

Ai rréfen se dhimbjet po béheshin té padurueshme, ndérkohé nga ana tjetér hematologu Arben Ivanaj i thoshte se nuk ka problem me numrin e larté té rruazave té bardha dhe enkologu Elidon Mina
i cili e kishte operuar, i thoshte se problemi qé Albi kishte ishte pér t'u trajtuar né psikiatri dhe jo tek onkologjiku.

Nga ana tjetér, 37 vjecari thoté se psikiatri i géndronte faktit se ai ishte pér trajtim tek onkologjiku, pra njé sorollatje mes té cilés i vetmi gé vuante ishte Albi dhe familja e tij.

Né kété kohé kur shpresa shihej tek ministria e Shéndetésisé, edhe kjo e fundit béhet pjesé e kalvarit té vuajtjeve té 37 vjecarit. Pasi komisioni ndérspitalor i kishte miratuar njé tjetér referencé pér
trajtim né Turqi, ky vendim u anulua pa asnjé shpjegim. Pra pérvec faktit qé operimi nuk i hoqi dhimbjet dhe mungesés sé diagnozés pér rastin e tij, i refuzohet edhe kérkesa e béré pér trajtim né
Turgi.

